
Vurdering av finansreglement

Bakgrunn for vurdering av finansreglement er forskrift om kommunar og 
fylkeskommunar si finansforvalting fastsett av KRD 9. juni 2009 med 
heimel i kommuneloven. 

Nytt reglement for finansforvalting i Lindås kommune skal gjelde frå 
15.9.2016. 

Reglementet er vurdert mot krava i gjeldande forskrift. Handsaming av 
avvik framkjem ikkje i denne versjonen av reglementet, og må leggjast 
til.

Reglementet oppfyller elles krava i forskrifta.

Manglar ifølgje forskrift:

Handsaming av avvik

I forskrifta § 4 er handsaming av avvik frå reglementet lista opp som eit 
av minimumskrava til kva finansreglementet skal innehalde. 

Dette framkjem ikkje av reglementet og må difor leggjast til.

Innspel og kommentarar:

Vurdering av finansreglement

Gode og dårlege tider

I merknadane til forskrifta framkjem det at finansreglementet bør 
dekkje utøvinga av forvaltinga i både gode og dårlege tider. Dette kan 
med fordel tydeleggjerast i Lindås kommune sitt finansreglement.

Ekstern forvalting

I punkt nr. 5 i finansreglementet er det lagt til eit nytt kulepunkt som 
omhandlar moglegheita til å setja vekk forvaltinga av ledig likviditet, 
langsiktige finansielle aktiva og gjeld til ekstern forvaltar. 

Her bør det spesifiserast at forvalting framleis skal utøvast i tråd med 
kommunen sitt finansreglement.

Vurdering av finansreglement

Tydelege definisjonar

Eit overordna tillate risikonivå kan gjerne definerast under punkt 7.2. 

Eksempelvis: Kommunen skal i si finansforvalting ha ein låg til moderat 
risikoprofil.

Vi observerer at det i den nyaste versjonen av finansreglementet er 
gjeve tydelege definisjonar av ulike typar risiko og risikoklassar. Dette er 
positivt og gjev klarare retningslinjer for tillatne risikonivå og krav til 
risikospreiing. 

Vurdering av finansreglement

Avkastingsmål

I den førre utgåva av finansreglementet var det eit eige punkt tilknytt 
likviditetsmål og avkastingsmål. Dette er no tatt vekk. 

I punkt 7.5 om avkastingsrisiko og benchmarks er det likevel vist til 
oppsett avkastingsmål. 

Denne tilvisinga bør oppdaterast, slik at det er samsvar mellom punkta i 
reglementet.

Tidshorisont for rentebindingar

Vi observerer at det i reglementet verken er lagt rammer eller 
avgrensingar knytt til tidshorisont for eventuelle rentebindingar. 

Dette er ikkje eit krav gjeve av forskrifta, men vi vel likevel å gjere 
merksam på at det ikkje er til stades. 

